
Ketua Pengarah Kesihatan, Datuk Dr Noor HishamAbdullah
menegaskanMalaysia kini dalam fasa pemulihan pandemik

COVID-19 dengan berjayameratakan lengkungan penularan wabak.
Negara sudahmemenuhi sebahagian daripada enam

kriteria yang ditetapkan Pertubuhan Kesihatan Sedunia (WHO)
untukmenamatkan Perintah Kawalan Pergerakan.Muka 5

Separuh kriteria
WHO dipenuhi

Putrajaya: Malaysia berjaya
memenuhi sebahagian daripada
enam kriteria ditetapkan Per-
tubuhan Kesihatan Sedunia
(WHO)untukmenentukan sama
ada Perintah Kawalan Pergera-
kan (PKP) boleh ditamatkan.
Enam kriteria ditetapkan

WHO sebagai prasyarat untuk
menamatkan PKP, iaitu kawa-
lan sempadan untuk mengelak-
kan kes import, kawalan per-
gerakan dalam negara, pening-
katan fasiliti kesihatan, penja-
gaan golongan berisiko seperti
warga emas, mengadaptasi ke-
biasaan baharu dan pemerka-
saan pencegahan dalam komu-
niti.
Ketua Pengarah Kesihatan,

Datuk Dr Noor Hisham Abdul-
lah, mengumumkan Malaysia
kini memasuki fasa pemulihan
selepas berjayameratakan leng-
kungan penularan COVID-19
menerusi tiga fasa PKP.
Katanya, antara kriteria di-

capaiMalaysia ketika ini adalah
penularan wabak dalam negara
yang terkawal, usaha penguat-
kuasaan lebih ketat di pintuma-
suknegara dankemampuan sis-
tem kesihatan untukmengesan,
menguji serta merawat CO-
VID-19.

“Kalau kes penularan dapat
dikawal dengan tiada kes ba-
haru dan tiada penularan dalam
komuniti, itulah yang se-
baik-baiknya,” katanya pada si-
dang media harian COVID-19 di
Putrajaya, semalam.
Selain PKP, Malaysia juga da-

pat mengawal penularan CO-
VID-19 menerusi pelaksanaan
Perintah Kawalan Pergerakan
Diperketatkan (PKPD) dengan
melaksanakan pendekatan ter-
tumpu dan mengambil
sampel semua orang di
kawasan terbabit.
Setakat ini, PKPD di-

laksanakan di enam ka-
wasan iaitu di Simpang
Renggam, Johor; Sungai
Lui, Selangor; Menara
City One; Selangor Man-
sion dan Malayan Man-
sion; sekitar JalanMasjid India,
Kuala Lumpur serta Pusat Ban-
dar Utara, sekitar Pasar Borong
Kuala Lumpur.
Mengulas lanjut kriteria itu,

Dr Noor Hisham berkata, Ma-
laysia berjaya melaksanakan
kawalan sempadan yang ketat
bagi mengekang penularan CO-
VID-19 yang berpunca daripada
orang luar.
Ketika ini hanya ada 131 kes

positif COVID-19 dibawa warga
negara yang pulang dari luar
negara.
“Jika kita membuka sempa-

dan, orang lainbolehmasukdan
ini boleh menyebabkan keba-
rangkalian kes COVID-19 me-
nular meningkat. Maka kita ke-
na ketatkan kawalan sempa-

dan,” katanya.
Pada 17 Mac lalu, kerajaan

membuat keputusan melarang
pelancong asing memasuki ne-
gara dan rakyat keluar negara
bagi membendung wabak CO-
VID-19. Kerajaan turut me-
nguatkuasakan peraturan se-
mua rakyat di luar negara yang
pulang perlu menjalani kuaran-
tinwajib selama 14 hari di pusat
kuarantin ditetapkan untuk
kawal kes import.

Menteri Kanan (Kese-
lamatan), Datuk Seri Is-
mail Sabri Yaakob se-
belum ini dilaporkan
berkata, sempadan ne-
gara kini dikawal ketat
pasukan keselamatan
terdiri daripada Polis
Diraja Malaysia
(PDRM), Angkatan Ten-

tera Malaysia (ATM), Jabatan
Imigresen dan Agensi Kawalan
Sempadan Malaysia (AKSEM),
termasuk semua ‘lorong tikus’.
Selain di darat, sempadanper-

airan negara juga turut dikawal
ketat oleh Tentera Laut Diraja
Malaysia (TLDM) dan Agensi
Penguatkuasaan Maritim Mala-
ysia (Maritim Malaysia) bagi
menghalang pencerobohan ter-
masuk oleh bot nelayan asing.
Menyentuh mengenai fasiliti

kesihatan negara, Dr Noor His-
ham berkata, Malaysia mempu-
nyai sistem kesihatan awam
yang cekap terutama dalam pe-
ngesanan kes awal COVID-19
dan membuat ujian, termasuk
keupayaan hospital merawat
wabak berkenaan.

Penularan COVID-19

Pertubuhan
dunia tetapkan
enam prasyarat
tamatkan PKP

